
Rezime/Abstract

Multidimenzionalna procjena stavova mladih osoba prema osobama sa invaliditetom je rad koji nastoji istražiti novi pristup
u procjeni stavova u pogledu njegovih komponenti. Osnovni cilj rada je ispitati stavove mladih osoba u odnosu na dimenzije
stava, sociodemografske podatke i prethodno iskustvo u kontaktima sa osobama sa invaliditetom. Istraživanjem je
obuhvaćeno 200 mladih osoba oba spola u dobi od 16- 35 godina koji su učenici Gimnazije „MešaSelimović“, Mješovite
srednje mašinske škole u Tuzli i studenti Fakulteta za tjelesni odgoj i sport i Edukacijsko- rehabilitacijskog fakulteta
Univerziteta u Tuzli. Rezultati istraživanja pokazuju da su mlade osobe u najvećoj mjeri indiferentne prema osobama sa
invaliditetom. Najveće predrasude ispitanici pokazuju prema osobama sa: cerebralnom paralizom (19,5%), amputacijom
noge/nogu (19%), epilepsijom (17%) i amputacijom ruke/ruku (17%). Iz ovoga možemo zaključiti da ispitanici u najvećoj
mjeri pokazuju predrasude prema onim vrstama invalidnosti koje su oku vidljive, ali i one koje kod čovjeka u određenim
situacijama zahtijevaju brzo reagiranje. Također, rezultati pokazuju značajnu statističku razliku među komponentama
stava, međutim, najjasnije isticanje ima kognitivna komponenta stava u odnosu na ostale dvije. Nadalje, u radu nije
dokazana statistički značajna razlika u odnosu na spol, iako ispitanici ženskog spola imaju nešto pozitivnije stavove. Kada
je u pitanju mjesto stanovanja, također nisu pronađene značajne razlike između ispitanika koji žive u urbanim i ruralnim
krajevima. Iskustvo u kontaktima pokazalo se kao važan preduvjet za ostvarivanje pozitivnih stavova i suzbijanje
predrasuda, te su nađene i statistički značajne razlike u stavovima ispitanika koji imaju prethodno iskustvo u kontaktima sa
osobama sa invaliditetom u odnosu na one koji to iskustvo imaju rjeđe ili nikako. Nada nam je da će rad ovog primjerka
potaknuti društvo na pozitivne promjene. Ključne riječi: osobe sa invaliditetom, stav, komponente stava, emocija, kognicija,
ponašanje

